
13 JUN 2025 | BANTUAN MAKANAN
PERCUMA KEPADA PELAJAR UTHM

Bahagian Wakaf & Endowmen (WE)
dengan kerjasama Pejabat Hal Ehwal
Pelajar (PHEP) UTHM telah menjalankan
Program Bantuan Makanan Percuma
dan disasarkan kepada pelajar kurang
berkemampuan (B40 & Asnaf) bagi
meringankan beban kewangan dan
memastikan kebajikan mereka terjaga.
Agihan makanan akan dijalankan di
Kafe Enayati Enterprise / HEP, Kafe
Zuikarnain Resources / TSN, Kafe Ufuk
Benua Enterprise / TF, serta Kafe D Zam
Zana Enterprise / Pagoh.

Program ini bukan sahaja memenuhi
keperluan asas pelajar, malah
memupuk semangat kebersamaan
dan budaya prihatin dalam kalangan
warga UTHM. Terima kasih kepada
semua pewakaf dan penyumbang
atas sokongan mereka.

BANTUAN MAKANAN PERCUMA KEPADA
PELAJAR UTHM



LAWATAN PEMEGANG
TABUNG  AMANAH WAKAF

ENDOWMEN UNIMAP

17 Jun 2025 | LAWATAN PEMEGANG
TABUNG AMANAH WAKAF ENDOWMEN
UNIMAP

Bahagian Wakaf dan Endowmen (WE)
telah menerima kunjungan hormat
daripada Pihak Jawatankuasa
Tabung Amanah Wakaf UNIMAP bagi
mendapatkan perkongsian berkaitan
pengalaman dalam pencarian dana,
pengurusan dan strategi promosi
Wakaf & Endowmen bagi perspektif
pendidikan di UTHM. 

Ustaz Mohd Lotfi Solihan, Timbalan
Pengarah Bahagian Wakaf dan
Endowmen hadir menerima
kunjungan tersebut yang telah
diketuai oleh Dr. Mohammad Shariff
Ismail; Ketua Bahagian Pendanaan
Wakaf & Endowmen UNIMAP, Ustaz
Muhammad Adib Hj Hassan;
Pengarah Pusat Islam, UNIMAP, Encik
Mohd Asraf Mohd Noor; Ketua Unit
Penjanaan dan Pendanaan,
Pendanaan Wakaf & Endowmen,
UNIMAP, En. Mohamad Saufee Bin
Anuar; Ahli Jawatankuasa Pemegang
Amanah, Wakaf & Endowmen UNIMAP
dan Ts. Dr. Muhammad Asyraf Hasim;
Ketua Jabatan, Pembelajaran Terbuka
Dan Jarak Jauh (ODL), UTHM Bitara. 

Semoga kunjungan hormat ini akan
dapat memberikan perkongsian
strategi baharu dan hubungan baik
di antara dua belah pihak di dalam
meningkatkan hasil dana Wakaf
dan Endowmen.



19 Jun 2025 | Pemberian Bakul Makanan Keperluan Asas Kepada Pelajar Tanpa
Asrama Sempena Program #HusseinPrihatin: Hulur Tangan Penganjuran
Bersama Karnival Hussein Sihat 2025 Di Dewan Terbuka, Universiti Tun Hussein
Onn Malaysia (UTHM)

Bahagian Wakaf dan Endowmen (WE) telah menyumbangkan sebanyak 10
buah bakul makanan keperluan asas kepada pelajar tanpa asrama
bersempena Program #HusseinPrihatin: Hulur Tangan. Ini merupakan hasil
kerjasama dengan Pusat Tanggungjawab (PTj) yang terlibat dan Majlis
Perwakilan Pelajar UTHM bagi meringankan beban yang ditanggung oleh
pelajar yang menyewa di luar kampus.

YB Puan Hajah Nor Rashidah binti Haji Ramli, ADUN Parit Raja diiringi oleh Ustaz
Mohd Lotfi Solihan, Timbalan Pengarah Bahagian Wakaf dan Endowmen bagi
memberikan bakul makanan kepada para pelajar yang terlibat hasil
sumbangan daripada Wakaf dan Endowmen dan Yayasan UTHM. 

Turut dihadiri oleh Dr. Maizatulakmal Pathor Rahman, Pegawai Perubatan,
Pusat Kesihatan Universiti (PKU); Encik Ahmad Shah Bin A Rahim, Penolong
Pendaftar Kanan, Pejabat Hal Ehwal Pelajar; Saudara Abdullah Abduraman,
Yang Di-Pertua Majlis Perwakilan Pelajar MPP UTHM dan Saudara Muhammad
Azreen Mohd Azmi, Pengarah Program Karnival Hussein Sihat 2025. 

PEMBERIAN BAKUL MAKANAN KEPERLUAN
ASAS UNTUK PELAJAR TANPA ASRAMA 

https://www.facebook.com/hashtag/husseinprihatin?__eep__=6&__cft__%5b0%5d=AZXtMPmkPapf4vr6r_xDWibbl3jI3b0qxbSkCDkLAw2eox4mw5KC1-dMptjZMnNLWsLKSgIEoJtMdjOkWWGnFPWknFIw8yLGa_IIht5X3GMxrnCoHU6PX0iWBp-3sOfQHOFw8mLig1iAMjzzcrjzRMwhYGYfXd9krF1kLll-t03qkiIittAp-7rubo-9KU82CLU&__tn__=*NK-R
https://www.facebook.com/hashtag/husseinprihatin?__eep__=6&__cft__%5b0%5d=AZXtMPmkPapf4vr6r_xDWibbl3jI3b0qxbSkCDkLAw2eox4mw5KC1-dMptjZMnNLWsLKSgIEoJtMdjOkWWGnFPWknFIw8yLGa_IIht5X3GMxrnCoHU6PX0iWBp-3sOfQHOFw8mLig1iAMjzzcrjzRMwhYGYfXd9krF1kLll-t03qkiIittAp-7rubo-9KU82CLU&__tn__=*NK-R


24 Jun 2025 | Lawatan Mesra dan Agihan Bantuan Makanan Asas kepada
Pelajar Tanpa Asrama anjuran Bahagian Wakaf dan Endowmen (WE)
kerjasama Pusat Perumahan Pelajar (PRP), Kolej Kediaman Luar Kampus
(KKLK) dan Pejabat Hal Ehwal Pelajar (HEPA) bertempat di Rumah Sewa
Mulot, Parit Jelutong, Parit Raja. Selain bantuan makanan, pelajar-pelajar
yang terlibat turut dihadiahkan senaskhah Al-Quran wakaf, sebagai simbol
nilai rohani dan keberkatan ilmu dalam kehidupan harian pelajar.

Program telah disempurnakan oleh YBhg. Prof. Ts. Dr. Abdul Rasid bin Abdul
Razzaq, Menjalankan Fungsi Naib Canselor UTHM, sebagai simbolik
komitmen pihak universiti terhadap kebajikan mahasiswa.

Turut hadir Encik Ismail bin Haron, Bendahari / Ketua Pegawai Kewangan;
Prof.Ts.Dr. Mohd Halim Irwan bin Ibrahim, Pengarah Pusat Perumahan
Pelajar; Puan Noreina binti Kepal @ Nasir, Pengetua Kolej Kediaman Luar
Kampus (KKLK); Encik Nur Azam bin Mohd Napis, Penolong Pendaftar, wakil
rasmi Pengarah Pejabat Hal Ehwal Pelajar (PHEP); Encik Mohd Lotfi bin
Solihan, Timbalan Pengarah (Bahagian Wakaf dan Endowmen), Pejabat
Kelestarian Kewangan merangkap Pengarah Program dan felo -felo kolej
kediaman. Seramai 100 orang pelajar yang terdiri daripada asnaf dan B40  
telah menerima bantuan ini.

LAWATAN MESRA & AGIHAN
BANTUAN MAKANAN ASAS KEPADA

PELAJAR TANPA ASRAMA

Inisiatif ini bukan sahaja meringankan beban pelajar melalui sumbangan
makanan, ia juga mewujudkan hubungan yang lebih erat antara pihak
penganjur dan pelajar. Semoga usaha ini dapat diteruskan secara konsisten
pada masa akan datang demi kesejahteraan pelajar.



KUNJUNGAN HORMAT KE 
WAQF AN-NUR COPORATION

23 Jun 2025 | Kunjungan Hormat Ke Waqaf An-Nur Corporation Berhad
bertempat di Masjid Sultan Iskandar, Bandar Dato Onn, Johor

Bahagian Wakaf dan Endowmen (WE) mengambil inisiatif untuk mengadakan
kunjungan hormat ke Waqaf An-Nur bertujuan untuk mengeratkan hubungan
silaturrahim, berkongsi pengalaman pengurusan wakaf serta meneroka
peluang kerjasama strategik dalam memperkukuh agenda wakaf di UTHM
khususnya. 

Ustaz Mohd Lotfi Solihan, Timbalan Pengarah Bahagian Wakaf dan Endowmen
telah mengetuai kunjungan hormat ini dan sambut oleh Tuan Haji Bukhari Abd
Rahman, Ketua Eksekutif Waqf An-Nur Corporation Berhad. 

Turut hadir Tuan Haji Zamri Norani, Ketua Pembangunan Masyarakat, Waqf An-
Nur; Encik Muhammad Syazwan Nasir, Ketua Strategik Waqf; Encik
Khairuzzaman Muhamad Anuar, Ketua Bahagian Agihan Manfaat; Encik Azizam
Khairan, Penolong Pegawai Tadbir Kanan, Bahagian Wakaf dan Endowmen
UTHM dan staf Bahagian Wakaf dan Endowmen yang terlibat. 

Terima kasih diucapkan kepada Waqf An-Nur di atas kesudian menerima
kunjungan hormat ini. Pelbagai input bermanfaat berkaitan amalan terbaik
dalam pengurusan wakaf. Semoga jalinan ini dapat memberikan impak positif
kepada pembangunan wakaf demi kemaslahatan ummah.



22 Julai 2025 (Selasa) | LETS WE BEZ BRISKWALK DAN BICARA SIHAT ''SENAMAN
SEBAGAI LADANG PAHALA'

Aktiviti riadah BriskWalk ini telah dimulakan pada jam 8.30 pagi dengan sesi
pemanasan badan sebelum berjalan santai bersama-sama di dalam
kawasan kampus Induk UTHM.

Turut hadir di dalam aktiviti riadah ini Ustaz Mohd Lotfi Solihan, Timbalan
Pengarah, Bahagian Wakaf dan Endowmen (WE); Cik Hajah Rohana Dollah,
Timbalan Pengarah, Bahagian Pembangunan Perniagaan (BizDev) dan warga
kerja staf di bawah Pejabat Kelestarian Kewangan (PKKew). 

Sesi kedua adalah bicara sihat yang disampaikan oleh Puan Farhawahidah
Ahmad, Pegawai Belia dan Sukan. Semoga usaha ini menjadi titik tolak ke
arah membudayakan amalan gaya hidup sihat dalam kalangan warga
pejabat demi kesejahteraan bersama.

LETS WE BEZ BRISKWALK DAN
BICARA SIHAT

MAJLIS HI-TEA APRESIASI
PENYUMBANG WAKAF DAN

ENDOWMEN

21 OGOS 2025 | MAJLIS HI-TEA APRESIASI PENYUMBANG WAKAF DAN ENDOWMEN
2025

Majlis Hi-Tea telah berlangsung dengan jayanya pada 21 Ogos 2025 di Dewan
Sultan Ibrahim, Universiti Tun Hussein Onn Malaysia.Majlis ini diadakan sebagai
sebagai tanda penghargaan dan pengiktirafan kepada semua penyumbang
yang telah memberi sokongan, sama ada dalam bentuk kewangan, tenaga
mahupun idea, bagi menjayakan program dan aktiviti yang telah dijalankan.

Majlis ini disempurnakan oleh Yang Berbahagia Prof. Dr. Mas Fawzi Bin Mohd Ali,
Naib Canselor Universiti Tun Hussein Onn Malaysia (UTHM), Yang Berbahagia Prof.
Ir. Dr. Mohd Amri bin Lajis, Ahli Lembaga Pengarah Universiti MERANGKAP Pengerusi
Pemegang Amanah Endowmen UTHM, Yang Berbahagia Datuk Dr. Ts. Sivakumar
Chinnasamy, Ahli Pemegang Amanah Endowmen UTHM, Yang Berbahagia As
Sheikh Haji Mohd Fauzi bin Bachok, Kadi Daerah Batu Pahat, Yang Berbahagia
Timbalan Naib Canselor Prof. Dr Shahruddin bin Mahzan @ Mohd Zin, Timbalan
Naib Canselor Akademik dan Antarabangsa, Yang Berusaha Encik Naim bin
Maslan, Pendaftar/Ketua Pegawai Operasi, Yang Berusaha Encik Ismail bin Haron,
Bendahari/Ketua Pegawai Kewangan, dan Yang Berusaha Ustaz Mohd Lotfi bin
Solihan, Timbalan Pengarah Bahagian Wakaf dan Endowmen.

Majlis turut diserikan dengan sesi
penyampaian anugerah dan cenderahati
oleh Yang Berbahagia Prof. Dr. Mas Fawzi
Bin Mohd Ali, Naib Canselor Universiti Tun
Hussein Onn Malaysia (UTHM) kepada
penyumbang-penyumbang Wakaf dan
Endowmen. 

Tambahan lagi, majlis ini bukan sahaja
menjadi ruang menghargai jasa para
penyumbang, malah turut dimeriahkan
dengan Sesi Bual Bicara Wakaf
“Kepentingan Wakaf dan Endowmen
Dalam Kehidupan” yang dikendalikan
oleh Ustaz Mohd Lotfi bin Solihan selaku
Moderator, dengan barisan panel
jemputan terdiri daripada Ustaz Khairul
Anuar bin Isnin, Amin Baitulmal Majlis
Agama Islam Negeri Johor Daerah
Segamat dan Yang Berbahagia Datuk Dr.
Ts. Sivakumar Chinnasamy, Persembahan
Nasyid dari pelajar Sekolah Menengah
Kebangsaan Dato' Syed Esa dan Cabutan
Bertuah.

Bahagian Wakaf dan Endowmen, UTHM
mengucapkan setinggi-tinggi
penghargaan kepada pihak-pihak yang
terlibat dan penyumbang-penyumbang
wakaf dan endowmen atas sokongan
dan kerjasama yang berterusan
terhadap inisiatif Wakaf dan Endowmen
Universiti pada masa hadapan demi
mencapai matlamat bersama.

 Lawatan ini bertujuan untuk mendapatkan pendedahan, berkongsi pengalaman
serta mempelajari kaedah terbaik dalam usaha meningkatkan keberkesanan
pengurusan dan pelaksanaan wakaf dan endowmen. Semoga lawatan ini dapat
memperkukuh jaringan kerjasama strategik dan menjadi pemangkin kepada
penambahbaikan berterusan wakaf dan endowmen pada masa hadapan.

LAWATAN PENANDA ARAS KE UNIVERSITI
AWAM DI ZON PANTAI TIMUR

27,28 SEPT & 29 2025 | Lawatan Penanda Aras Bahagian Wakaf Dan Endowmen
UTHM Ke Universiti Awam Di Zon Pantai Timur.

Bahagian Wakaf dan Endowmen telah mengadakan Lawatan Penanda Aras ke
tiga (3) universiti iaitu Universiti Sultan Zainal Abidin (UNISZA), Universiti Malaysia
Terengganu (UMT) dan Universiti Malaysia Pahang Al-Sultan Abdullah (UMPSA).
Lawatan ini dijadualkan berlangsung selama 3 hari (27 sehingga 29 September
2025). Lawatan ini diketuai oleh Encik Mohd Lotfi bin Solihan, Timbalan Pengarah
Bahagian Wakaf dan Endowmen (BWE) turut disertai staf-staf BWE.



1 Oktober 2025 | BANTUAN SINARSISWA WAKAF & ENDOWMEN UNTUK   PELAJAR
BAHARU UTHM

UTHM merakamkan penghargaan kepada YB Datuk Seri Dr. Noraini Ahmad,
Timbalan Menteri Pembangunan Wanita, Keluarga dan Masyarakat, atas
kesudian hadir menyampaikan Bantuan SinarSiswa Wakaf & Endowmen
kepada pelajar baharu Sarjana Muda Semester 1 Sesi 2025/2026.

Sebanyak RM10,000.00 telah disalurkan, bertujuan membantu pelajar baharu
memulakan pengajian dengan lebih mudah dan memberi inspirasi untuk terus
bersungguh-sungguh dalam menuntut ilmu.

BANTUAN SINARSISWA WAKAF &
ENDOWMEN KEPADA PELAJAR

BAHARU UTHM

31 Oktober 2025 | Bual Bicara Wakaf: “Dari Akaun Dunia ke Akaun Akhirat” 

Program Bual Bicara Wakaf: “Dari Akaun Dunia ke Akaun Akhirat” anjuran
Bahagian Wakaf & Endowmen Universiti Tun Hussein Onn Malaysia (UTHM)
telah berjaya dilaksanakan pada 31 Oktober 2025 (Jumaat) bertempat di
Dewan Seminar Al-Farabi, Universiti Tun Hussein Onn Malaysia (UTHM). Sesi
perkongsian ilmu yang berlangsung dari 9.00 pagi hingga 10.30 pagi ini  telah
dikendalikan oleh Dai Azam Al-Kankari sebagai panel . Program ini dihadiri oleh
staf dan pelajar UTHM bertujuan untuk memperkukuh kefahaman mengenai
konsep wakaf sebagai amalan jariah yang bukan sahaja memberi manfaat di
dunia, malah berterusan hingga ke akhirat.

  BUAL BICARA WAKAF: 
“DARI AKAUN DUNIA KE

AKAUN AKHIRAT” 

5-6 November 2025 | Waqf Dialogue (WD)
2025 - Muzakarah Waqaf 1.0 : “Transformasi
Wakaf: Ijtihad & Inovasi” Bertempat di
Royale Chulan Kuala Lumpur

Setinggi-tinggi tahniah dan penghargaan
diucapkan kepada pihak Waqaf An Nur
atas penganjuran Muzakarah Waqaf 1.0
bertemakan “Transformasi Wakaf: Ijtihad &
Inovasi”. Inisiatif ini amat signifikan dalam
memperkukuh kefahaman dan
pelaksanaan wakaf berasaskan ijtihad
serta inovasi, sejajar dengan tuntutan
semasa. Muzakarah ini menjadi platform
penting untuk mempertemukan ilmuwan,
pengamal dan pejuang-pejuang wakaf
bagi membincangkan pendekatan baharu
ke arah pemantapan tadbir urus dan
keberkesanan manfaat wakaf kepada
ummah. 

Wakaf dan Endowmen UTHM juga turut
berbesar hati menjadi Rakan Penaja-Pakej
Silver bernilai RM10,000.00 bagi
menjayakan Muzakarah Waqaf 1.0 yang
penuh bermakna ini. Semoga sokongan ini
mencerminkan komitmen UTHM dalam
memperkukuh ekosistem wakaf
pendidikan serta memperluas manfaat
kepada ummah melalui sinergi ilmu, ijtihad
dan inovasi.

 SEBANYAK RM10,000.00 TELAH DITAJA
BAGI MENJAYAKAN MUZAKARAH
WAKAF 1.0 ANJURAN WAQAF ANNUR

6 -11 DISEMBER 2025 | JUALAN MERCHANDISE EXCLUSIVE UTHM SEMPENA ISTIADAT
KONVOKESYEN.

Wakaf dan Endowmen UTHM mengambil peluang khas ini untuk menyediakan
jualan merchandise eksklusif sempena Istiadat Konvokesyen. Peluang ini
terbuka untuk ibu bapa, alumni, dan pengunjung yang ingin mendapatkan
cenderahati istimewa sambil menyokong inisiatif wakaf dan endowmen
pendidikan di UTHM.
Antara barangan yang ditawarkan termasuk T-shirt UTHM Edu-Tourism, pen,
lanyard kulit, buku nota, plak, dan pelbagai cenderahati menarik yang lain.

JUALAN MERCHANDISE EXCLUSIVE
SEMPENA ISTIADAT KONVOKESYEN

YANG KE-25

6 DISEMBER 2025 | SUMBANGAN SEBANYAK RM1500.00 TELAH DIBERIKAN  KEPADA      
4  ORANG  PENERIMA ANUGERAH WAKAF DAN ENDOWMEN SEMPENA ISTIADAT
KONVOKESYEN YANG KE-25

Semoga dengan penganugerahan ini dapat menginspirasikan lebih ramai
pelajar untuk terus bersungguh-sungguh dalam menuntut ilmu demi membina
masa depan yang cerah, meskipun berdepan dengan pelbagai kekangan dan
kekurangan dalam kehidupan.

SEBANYAK RM1500.00 TELAH
DISUMBANG KEPADA 4 ORANG

PENERIMA ANUGERAH WAKAF DAN
ENDOWMEN 

11 DISEMBER 2025 | TAJAAN BAHAGIAN WAKAF DAN ENDOWMEN UTHM BAGI
MUSABAQAH TILAWAH AL-QURAN FESTIVAL KONVOKESYEN 2025

Bahagian Wakaf dan Endowmen Universiti Tun Hussein Onn Malaysia dengan
sukacita telah menaja sebanyak RM1,000 bagi menjayakan Musabaqah
Tilawah Al-Quran Sempena Festival Konvokesyen Universiti Tun Hussein Onn
Malaysia 2025. Program ini telah  berlangsung pada 11 Disember 2025 (Khamis)
bermula dari 4.00 petang hingga 6.00 petang . Pihak kami amat berbesar hati
kerana dapat menyokong penganjuran program yang berteraskan Al-Quran
ini, selaras dengan usaha memperkasakan pembangunan sahsiah dan
penghayatan nilai Islam dalam kalangan warga universiti serta masyarakat
setempat. Semoga sumbangan ini menjadi amal jariah yang berterusan dan
sentiasa diberkati oleh Allah SWT.

TAJAAN RM1000  BAGI MUSABAQAH
TILAWAH AL-QURAN SEMPENA FESTIVAL

KONVOKESYEN 2025

19 ,20, 21 DISEMBER 2025 |  BENGKEL SKT 2026 & PEMURNIAN MYPORTFOLIO
PKKEW

Bengkel Sasaran Kerja Tahunan 2026 (SKT 2026) dan Pemurnian MyPortfolio
Pejabat Kelestarian Kewangan (PKKew) telah berjaya dilaksanakan  
bertempat di MM Heritage Hotel, Melaka.

Program ini dirasmikan oleh Encik Ismail bin Haron,  Ketua Pegawai
Kewangan Universiti Tun Hussein Onn Malaysia (UTHM), yang menzahirkan
sokongan pengurusan tertinggi universiti terhadap usaha pemerkasaan
perancangan strategik dan penambahbaikan tadbir urus kewangan PKKew.
Terima kasih diucapkan kepada semua  warga PKKew atas komitmen dan
kerjasama yang diberikan sepanjang bengkel berlangsung.

BENGKEL SKT 2026 & PEMURNIAN
MYPORTFOLIO PKKEW

30 DISEMBER 2025 | AGIHAN RM17,545.42 KEPADA
MAINJ DALAM MESYUARAT LEMBAGA PENASIHAT
DANA WAKAF TUNAI PENDIDIKAN UTHM BIL. 3/2025

Mesyuarat Jawatankuasa Lembaga Penasihat
Dana Wakaf Tunai Pendidikan Universiti Tun
Hussein Onn Malaysia (UTHM) Bil. 3/2025 telah
berjaya dilaksanakan pada 30 Disember 2025
(Selasa) bertempat di Bilik Mesyuarat, Jabatan
Mufti Johor, bermula pada jam 2.30 petang.
Mesyuarat ini dipengerusikan oleh Sahibus
Samahah YB Dato’ Haji Yahya bin Ahmad, Mufti
Negeri Johor, dan dihadiri oleh ahli
jawatankuasa serta wakil institusi berkaitan,
termasuk Tuan Haji Bukhari bin Abdul Rahman
(CEO Waqaf An Nur), YB Dato’ (Dr) Haji Noh bin
Gadot (Penasihat MAINJ), Tuan Haji Mohd Radzi
bin Haji Mohd Amin, Ketua Pegawai Eksekutif
(CEO) Majlis Agama Islam Negeri Johor (MAINJ),
Encik Ismail bin Haron (Bendahari / Ketua
Pegawai Kewangan) dan Encik Mohd Lotfi bin
Solihan, Timbalan Pengarah Bahagian Wakaf
Dan Endowmen. Turut hadir ialah  Encik Noor
Fauzi bin Abd Hamid (Pengarah Kelestarian
Kewangan serta pegawai BWE yang terlibat
sebagai urusetia.

Pada masa yang sama, turut berlangsung
penyerahan agihan manfaat Wakaf dan
Endowmen Universiti Tun Hussein Onn Malaysia
(UTHM) kepada Majlis Agama Islam Negeri Johor
(MAINJ) berjumlah RM17,545.42, serta lantikan
Ketua Pegawai Eksekutif (CEO) MAINJ yang
baharu, iaitu Tuan Haji Mohd Radzi bin Haji Mohd
Amin.

AGIHAN  MANFAAT SEBANYAK
RM17,545.42  KEPADA MAINJ 

